
ABSTRACT

Entrepreneurial intention refers to the dimension of Entrepreneurial Intention that
remains as a subject of continuous research interest due to its significant role in
motivating individuals to embark on a career in entrepreneurship. A widely used and
enduring model for measuring entrepreneurial intention is the Theory of Planned
Behaviour (TPB). This mixed-method study aims to investigate the impact of the
antecedent variables of the Theory of Planned Behaviour (TPB) model, reinforced by
the incorporation of cultural identity as an independent variable. Furthermore, this
study aims to assess the function of the mother language as an intermediary between
the variables of the TPB model and cultural identity in influencing entrepreneurial
intention. The study comprised a sample of 426 Malaysian HIUM students for
quantitative analysis. Nine individuals who showed a pre-commitment to
entrepreneurship were chosen as informants for qualitative enquiry. This explanatory
research employed SPSS 26 software for pilot study and Smart PLS4 software to
assess the research model's validity and reliability and perform numerical analysis.
Using NVIVO 14, an artificial intelligence program, qualitative analysis was
conducted. Research findings suggest that the concept of mother language has a
statistically significant and positive impact on Attitude Towards Behaviour, as
evidenced by a t-value of 3.278 and a p-value of 0.001, below the significance level of
0.05. The variable of Subjective Norm, via the mediation of the mother language, has
a t-value of 3.033 and a p-value of 0.002, which is also below the significance level of
0.05. Perceived Behavioural Control, influenced by the mother language, has a t-value
of 3.358 and a p-value of 0.001, which is less than the significance level of 0.05.
Moreover, the mediation of Cultural Identity by the mother language yields a t-value
of 4.651 and a p-value of 0.000, again below the significance level of 0.05. These
values are classified as positive, acceptable, and statistically significant. The findings
that the mother language significantly impacts entrepreneurial intention are further
supported by the qualitative analysis conducted using NVIVO 14. Upon analysing the
research results, the researchers concluded that the mother language substantially
impacts the entrepreneurial intention and behaviour of students at Public Universities
in Malaysia. The findings of this study can be employed by other scholars,
policymakers, and stakeholders in the entrepreneurial ecosystem to foster the
development of more environmentally independent future entrepreneurs.

Keywords: Mother language, cultural identity, entrepreneurial intention, theory of
planned behaviour, public universities’ Malaysian students



ABSTRAK

Prasetia keusahawanan merujuk niat atau janji yang teguh, merupakan dimensi yang
sentiasa mendapat perhatian penyelidikan, kerana merupakan antara faktor yang
mendorong seseorang untuk menceburi kerjaya dalam bidang keusahawanan. Model
Teori Tingkah laku yang Dirancang-Theory of Planned Behaviour (TPB), merupakan
model serba boleh (versatile) dan malar hijau yang sering diguna pakai bagi
menerangkan prasetia keusahawanan. Penyelidikan campuran ini bertujuan meneroka
pengaruh antecedent elemen model TPB, dan ditambah dengan konstruk Identiti
budaya sebagai pemboleh ubah tidak bersandar. Penyelidikan ini juga bertujuan
menilai pengaruh bahasa Ibunda sebagai mediator kepada variabel model TPB dan
variabel Identiti budaya terhadap prasetia keusahawanan. Sebanyak 426 orang
mahasiswa Malaysia [lUM dipilih sebagai sampel bagi mendapat data untuk analisis
kuantitatif dan sembilan orang dalam kalangan mereka yang cenderung kepada
prasetia keusahawanan dipilih sebagai informan untuk penyelidikan kualitatif.
Penyelidikan ‘explanatory’ ini akan menggunakan perisian SPSS 26, untuk kajian
rintis, perisian Smart PLS4 pula, telah digunakan untuk mengukur kesahan dan
keobolehpercayaan model penyelidikan dan untuk analisis numirikal. Sementara alat
kecerdasan buatan NVivo 14, pula digunakan bagi analisis kualitatif. Dapatan
penyelidikan menunjukkan konstruk bahasa Ibunda berpengaruh positif dan signifikan
terhadap Sikap terhadap tingkah laku dengan nilai t sebesar 3.278. Manakala nilai p
pula 0.001, iaitu lebih kecil daripada 0.05. Norma Subjektif melalui mediator bahasa
Ibunda, menunjukkan nilai t 3.033. Manakala nilai p pula sebesar 0.002, lebih kecil
daripada 0.05. Konstruk Kawalan tingkah laku melalui mediator bahasa lbunda,
menunjukkan nilai-t 3.358 dan nilai p pula sebesar 0.001, lebih kecil daripada 0.05 dan
Identiti budaya melalui mediator bahasa Ibunda, menunjukkan nilai t, 4.651. Manakala
nilai p pula 0.000, lebih kecil daripada 0.05. Nilai-nilai yang dicapai adalah positif,
boleh diterima dan signifikan. Sementara analisis kualitatif, NVivo 14, juga selari dan
menyokong dapatan penyelidikan kuantitatif bahawa bahasa Ibunda secara signifikan
berpengaruh terhadap prasetia keusahawanan. Berdasarkan daripada dapatan
penyelidikan yang telah dijalankan, penyelidik mendapati gelagat prasetia
keusahawanan juga dipengaruhi oleh Identiti budaya dan bahasa Ibunda yang berkuasa
mempengaruhi prasetia keusahawanan dalam kalangan pelajar IPTA di Malaysia.
Hasil penyelidikan ini boleh dimanfaatkan oleh para penyelidik, penggubal dasar dan
pemain ekosistem keusahawanan untuk menjana lebih ramai usahawan masa hadapan
yang lebih lestari.

Kata kunci: Bahasa ibunda, identiti budaya, prasetia keusahawanan, teori tingkah
laku yang dirancang, pelajar IPTA di Malaysia.

BAB 1

PENGENALAN

1.0 Pengenalan

Sejak kebelakangan ini, bidang keusahawanan sangat berkembang maju. Sokongan
daripada pelbagai pihak terutamanya, pihak kerajaan, melalui agensi yang berkaitan
bagi membantu rakyat Malaysia menjadikan keusahawanan sebagai kerjaya pilihan.
Prasetia atau niat atau janji yang teguh (Kamus Dewan Edisi ke-4, 2005) merupakan
asas utama dalam apa-apa jua perkara yang ingin dilakukan supaya perancangan dapat
dilaksanakan dengan baik dan tidak merugikan masa serta tenaga. Begitu juga dalam
menentukan hala tuju bagi kerjaya keusahawanan, sudah pasti memerlukan prasetia
keusahawanan yang tinggi kerana prasetia akan menjadi salah satu kekuatan motivasi

bagi membangunkan suatu perniagaan baru.

Bidang keusahawanan dikatakan penting bagi melahirkan lebih ramai
usahawan yang mempunyai pengetahuan dan kemahiran dalam menjalankan
perniagaan, terutama dalam kalangan mahasiswa di Institut Pengajian Tinggi Awam
(IPTA). Malahan kursus dan program pendidikan keusahawanan di IPTA, telah
berkembang pesat dan berstruktur. Penglibatan mahasiswa dalam aktiviti
keusahawanan yang dianjurkan oleh IPTA akan mendedahkan mereka kepada
pelbagai kemahiran, antaranya kemahiran khusus dalam keusahawanan seperti
kebolehan untuk mengenal pasti peluang perniagaan dan kebolehan untuk merangka

perancangan masa hadapan dalam kerjaya keusahawanan.

Kepelbagaian aktiviti keusahawanan yang berorietasikan teoritikal dan
praktikal yang memberi tumpuan kepada motivasi dan psikologi mestilah

menggunakan bahasa yang mudah difahami, bahasa yang digunakan seharian untuk



mencambahkan motivasi dan memupuk minat terhadap keusahawanan selain daripada
untuk mencungkil bakat sedia ada yang wujud dalam diri pelajar IPTA serta
menjadikan keusahawanan sebagai suatu budaya kerjaya pilihan pada masa hadapan.
Menceburi kerjaya keusahawanan dalam kalangan mahasiswa juga boleh
meningkatkan kepada kebolehpasaran graduan dan mengurangkan penggangguran.
Telah banyak usaha yang dijalankan oleh pelbagai pihak bagi memupuk prasetia

keusahawanan dalam kalangan generasi muda termasuk mahasiswa IPTA.

Kesimpulannya, penyelidikan ini penting bagi mengukur keberkesanan
program pendidikan keusahawanan mahasiswa di IPTA dan meneruskan
kelangsungan penyelidikan ilmiah tentang prasetia keusahawanan terutamanya,
kepada pembangunan penyelidikan pendidikan keusahawanan. Dalam masa yang
sama penyelidikan ini juga penting untuk meneroka kemampuan pengaruh bahasa
Ibunda iaitu bahasa Melayu sebagai alat komunikatif dan linguistik moden dalam
pendidikan keusahawanan di IPTA. Keunikan penyelidikan ini bukan sahaja
mengukur prasetia keusahawanan malahan juga meneroka pengaruh Identiti budaya
dan bahasa Ibunda terhadap prasetia keusahawanan dalam kalangan pelajar Malaysia

di IPTA.

1.1 Latar Belakang Penyelidikan

Keusahawanan merupakan suatu bidang kerjaya yang sangat penting di negara Kita.
Keusahawanan sering dikaitkan dengan penciptaan inovasi, peningkatan produktiviti,
mewujudkan prospek peluang pekerjaan, mengubah budaya hidup, meneruskan legasi
kerjaya dan mempengaruhi masyarakat. Bahkan keusahawanan berhubung rapat
dengan pembangunan ekonomi, mengurangkan jurang pengangguran dan pembasmi

kemiskinan. Bagi menjamin kerjaya keusahawanan terus relevan sepanjang masa,



pendidikan keusahawanan perlu mengikuti aliran terkini dan menjurus kepada

pemupukan minat sebagai kerjaya masa hadapan.

Pendidikan keusahawanan telah menjadi salah satu agenda utama kerajaan untuk
memacu pembangunan modal insan dan pertumbuhan ekonomi negara. Industri
pendidikan tinggi diberi mandat untuk memastikan program dan kurikulum akademik
pendidikan keusahawanan relevan dengan pertumbuhan ekonomi semasa dan ekonomi
masa hadapan (DKN 2030). Pelbagai dasar, polisi dan garis panduan keusahawanan

telah diperkenalkan dan dibangunkan oleh kerajaan Malaysia.

Umpamanya, Dasar Pembangunan Keusahawanan Institut Pengajian Tinggi
yang diperkenalkan oleh Jabatan Pengajian Tinggi Kementerian Pendidikan Malaysia
pada tahun 2010, bagi menggalakkan mahasiswa daripada pelbagai latar belakang
pendidikan menceburi bidang keusahawanan sebagai kerjaya. Tujuan dasar ini untuk
menggalakkan dan memantapkan pembangunan keusahawanan yang lebih terancang
dan holistik dalam kalangan pelajar IPTA bagi melahirkan lebih ramai modal insan
berkualiti yang mempunyai pemikiran, atribut dan nilai keusahawanan di samping
melahirkan lebih ramai usahawan yang berinovasi di Malaysia yang mampu menjadi
pemangkin kepada ekonomi negara menjelang tahun 2030 (Pelan Strategik Pendidikan

Tinggi Negara 2011-2015, Kementerian Pengajian Tinggi Malaysia).

Selain daripada itu, tujuan lain dasar ini juga adalah merupakan salah satu usaha
jangka panjang pihak kerajaan untuk menangani isu pengangguran dan masalah
kebolehpasaran graduan (Pelan Strategik Kebolehpasaran Graduan 2021-2025) di

Malaysia, terutamanya dalam kalangan graduan IPTA.

Pelan Tindakan Memartabatkan Bahasa Melayu sebagai Bahasa llmu di Institusi

Pendidikan Tinggi Awam (IPTA) 2023-2030, pula bertujan untuk merealisasikan



